
«ՀՀ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1169-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
	Երևանի քաղաքապետարան
	
	01/37822-25
27.03.2025

	Ձեր՝ 2025 թվականի մարտի 12-ի N 01/09.1/7054-2025 գրությամբ ներկայացված «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ վերաբերյալ, հայտնում եմ, որ ՀՀ կառավարության 2021 թվականի հուլիսի 15-ի N 1169-Ն որոշմամբ հաստատված՝ «Նախադպրոցական ուսումնական հաստատությունների՝ պետական բյուջեից մեկ սանի հաշվարկով ֆինանսավորման կարգի» 2-րդ կետի 2-րդ ենթակետի համաձայն՝ հաստատությանը պետական բյուջեից մեկ սանի հաշվարկով ֆինանսավորումն իրականացվում է ոչ միայն զինծառայող ծնողի, այլև ռազմական գործողություններին մասնակցած ծնողի երեխաների, Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների համար: Այդուհանդերձ, նախագծի հիմնավորման մեջ նշվում է, որ նախագծի ընդունման  անհրաժեշտությունը պայմանավորված է նշյալ կետով առանձնացված շահառուների՝ զինվորական ծառայողներ լինելու հանգամանքով, քանի որ նրանք կարող են օգտվել վճարված եկամտային հարկի գումարի վերադարձից՝ համաձայն ՀՀ կառավարության 2023 թվականի հունիսի 29-ի «Սոցիալական ծախսերի տեսակների առանձին ուղղությունները, ընտանիքի անդամների շրջանակը և սոցիալական ծախսերի փոխհատուցման առավելագույն չափերը սահմանելու մասին»   N 1067-Ն որոշման հավելվածի 7-րդ կետի:
Վերոգրյալի համատեքստում առաջարկում ենք Նախագծի 1-ին կետը լրամշակել՝ նախատեսելով փոփոխություն միայն զինծառայող ծնողի, ռազմական գործողություններին մասնակցած ծնողի մասով:
	
	Ընդունվել է ի գիտություն. նախագծի հիմնավորումը լրամշակվել է:

	Կրթության տեսչական մարմին
	
	01/02.1/258-2025
14.03.2025

	Հայաստանի Հանրապետության կրթության տեսչական մարմինը «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չունի:
	
	

	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/9974-2025
26.03.2025

	«ՀՀ կառավարության 2021 թվականի հուլիսի 15-ի N 1169-Ն որոշման (այսուհետ՝ Որոշում) մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
  Որոշման հավելվածի 2-րդ կետի 2-րդ ենթակետով սահմանված է, որ նախադպրոցական ուսումնական հաստատությունների մեկ սանի հաշվարկով Հայաստանի Հանրապետության պետական բյուջեի միջոցներից ֆինանսավորումն իրականացվում է հետևյալ խմբերի սաների համար․ 
  2023 թվականի սեպտեմբերի 1-ից՝ զինծառայող ծնողի, ռազմական գործողություններին մասնակցած ծնողի երեխաները, Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաները։  
Ներկայացված Նախագծով առաջարկվում է Որոշման հավելվածի 2-րդ կետի 2-րդ ենթակետով սահմանված շահառուների՝ պետական բյուջեի միջոցների հաշվին ֆինանսավորումը դադարեցնել՝ հաշվի առնելով, որ վերջիններս զինվորական ծառայողներ են, ովքեր կարող են օգտվել վճարված եկամտային հարկի գումարի վերադարձից:
Համաձայն ՀՀ կառավարության 2023 թվականի հունիսի 29-ի թիվ 1067-Ն որոշման՝ առողջապահության և/կամ կրթության գծով իրենց կողմից կատարված սոցիալական ծախսերի դիմաց փոխհատուցման հնարավորությունից կարող են օգտվել ՀՀ քաղաքացիները՝ ովքեր ներկայացնում են եկամուտների տարեկան հայտարարագիր և համարվում են եկամտային հարկ վճարողներ։
Որոշման հավելվածի 2-րդ կետի 2-րդ ենթակետի ուժը կորցրած ճանաչելու դեպքում Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների ընտանիքների կրթության գծով կատարած սոցիալական ծախսերի փոխահատուցում ևս չի տրամադրվելու։ Տվյալ դեպքում այդ ընտանիքների երեխաները զրկվում են պետական աջակցության ծրագրից օգտվելու հնարավորությունից։ 
  Հաշվի առնելով վերոգրյալը՝ առաջարկում ենք Որոշման հավելվածի 2-րդ կետի 2-րդ ենթակետը ուժը կորցրած ճանաչելու փոխարեն Որոշման հավելվածի 2-րդ կետի 2-րդ ենթակետում կատարել փոփոխություն՝ հանելով միայն «զինծառայող ծնողի, ռազմական գործողություններին մասնակցած ծնողի երեխաները» բառերը։
	
	Ընդունվել է ի գիտություն. նախագծի հիմնավորումը լրամշակվել է:

	ՀՀ աշխատանքի և սոցիալական հարցերի նախարարություն
	
	ՆՄ/ԳԽ-2/8048-2025 
24.03.2025

	«Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ  Աշխատանքի և սոցիալական հարցերի նախարարությունն առաջարկություններ և դիտողություններ չունի:
	
	

	ՀՀ պաշտպանության նախարարություն
	
	ՊՆ/510/3202-2025
19.03.2025

	2025 թվականի մարտի 13-ի Ձեր N 01/09.1/7054-25 գրությամբ ներկայացված «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություն կատարելու մասին» Կառավարության որոշման նախագծի քննարկման արդյունքներով գտնում ենք, որ առաջարկվող փոփոխությունը կարող է խնդիրներ առաջացնել ինչպես զինծառայողների եկամտահարկի վերադարձի իրավունքից կարող են օգտվել ենթակետով նշված խմբերից միայն զինծառայողները, այլև այլ կարգավիճակ ունեցող խմբերի վրա ևս, հետևաբար առաջարկվող փոփոխության ընդունումը գտնում ենք ոչ նպատակահարմար, քանի որ նախատեսվող փոփոխությունը կհանգեցնի նշված որոշման հավելվածի 2-րդ կետի 2-րդ ենթակետում ներառված նաև մյուս խմբերի համար սահմանված սոցիալական երաշխիքի չհիմնավորված և ոչ իրավաչափ սահմանափակման:
	
	Ընդունվել է ի գիտություն. նախագծի հիմնավորումը լրամշակվել է:

	ՀՀ ներքին գործերի նախարարություն
	
	43/6/78380-25
29.03.2025

	Նախագծով առաջարկվող փոփոխության արդյունքում 2023 թվականի սեպտեմբերի 1-ից զինծառայող ծնողի, ռազմական գործողություններին մասնակցած ծնողի երեխաների, Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների (այսուհետ՝ շահառու)՝ նախադպրոցական ուսումնական հաստատությունների պետական բյուջեի միջոցներից ֆինանսավորումը դադարելու է այն հիմնավորմամբ, որ շահառուները զինվորական ծառայողներ են, ովքեր կարող են օգտվել վճարված եկամտային հարկի գումարի վերադարձից:
[bookmark: _GoBack]Հարկ է նշել, որ առկա կարգավորումների շրջանակներում շահառուների նախադպրոցական ուսումնական հաստատությունների ֆինանսավորումն իրականացվում է պետական բյուջեի միջոցների հաշվին, իսկ նախագծով առաջարկվող կարգավորման արդյունքում  ֆինանսավորումն իրականացվելու է եկամտային հարկի վերադարձի շրջանակներում: Հաշվի առնելով վերոգրյալը՝ լրացուցիչ հիմնավորման կարիք ունի առկա մոտեցումների վերանայումը Սահմանադրության 73-րդ հոդվածի 1-ին մասի համատեքստում:
Բացի այդ, անհրաժեշտ է նկատել, որ մեծ թվով շահառուներ արդեն իսկ օգտվում են եկամտային հարկի գումարի վերադարձից (օրինակ՝ հիպոթեքային վարկի շրջանակներում վճարված եկամտային հարկի գումարների դեպքում)։ Ուստի նախագծային կարգավորումների շրջանակներում առաջարկվում է դիտարկել համանման դեպքերը և դրանց իրավաչափ լուծման հնարավոր տարբերակները: 
	
	Ընդունվել է ի գիտություն. նախագծի հիմնավորումը լրամշակվել է:

	ՀՀ ազգային անվտանգության ծառայություն
	
	11/347
20.03.2025

	«Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ հայտնում ենք, որ Կառավարության 2023 թվքականի հունիսի 16-ի N 956-Ն որոշման համաձայն՝ ՀՀ հարկային օրենսգրքի 147.1-ին հոդվածով սահմանված սոցիալական շախսերը փոխհատուցվում են միայն ՀՀ հարկային օրենսգրքի 156-րդ հոդվածի 4.1-ին մասով սահմանված կարգով եկամտային հարկի տարեկան հաշվարկ (հայտարարագիր) ներկայացնող քաղաքացիներին՝ հաշվետու ժամանակաշրջանում հաշվարկված և վճարված եկամտային հարկի գումարներից:  Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման հավելվածի 2-րդ կետի 2-րդ ենթակետով սահմանված՝ ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամծառայողական պարտականություններ կատարելու ընթացքում կամ հավակնորդի նախահարձակ գործողության հետևանքով զոհված (մահացած) կամ ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի ընտանիքի անդամները կարող են եկամտային հարկի գումարներից փոխհատուցում ստանալու հնարավորություն չունենալ, ինչով պայմանավորված վերջիններիս սոցիալական ծախսերը չեն փոխհատուցվի:
   Ելնելով վերոգրյալից՝ առաջարկվում է նախագծի 1-ին կետում բացառություն նախատեսել վերոնշյալ շրջանակի անձանց համար:
	
	Ընդունվել է ի գիտություն. նախագծի հիմնավորումը լրամշակվել է:

	ՀՀ ֆինանսների նախարարություն
	
	01/34/6917-2025 
26.03.2025

	Նախագծով առաջարկվում է ուժը կորցրած ճանաչել ՀՀ կառավարության 2021 թվականի հուլիսի 15-ի N1169-Ն որոշմամբ (այսուհետ՝ Որոշում) հաստատված կարգի 2-րդ կետի 2-րդ ենթակետը, որը վերաբերում է զինծառայող ծնողի, ռազմական գործողություններին մասնակցած ծնողի երեխաների, ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների նախադպրոցական կրթության գծով ծախսերի՝ պետական բյուջեից ֆինանսավորմանը:
Ընդ որում, Նախագծին կից ներկայացված հիմնավորման 2-րդ կետի համաձայն՝ ֆինանսավորումը նախատեսվում է դադարեցնել, հաշվի առնելով, որ Որոշման վերոնշյալ կետով սահմանված շահառուները զինվորական ծառայողների երեխաներն են, իսկ զինվորական ծառայողները կարող են օգտվել վճարված եկամտային հարկի գումարի վերադարձից:
Այս կապակցությամբ հայտնում ենք, որ Որոշման շահառուներ են հանդիսանում նաև ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաները, որոնց դեպքում վճարված եկամտային հարկի գումարի վերադարձից օգտվելու հիմնավորումը վերաբերելի չէ:
Ելնելով վերոգրյալից՝ առաջարկում ենք այս համատեքստում խմբագրել Նախագիծը և կից հիմնավորումը:

	
	Ընդունվել է ի գիտություն. նախագծի հիմնավորումը լրամշակվել է:

	ՀՀ արդարադատության նախարարություն
	
	/27.3/18996-2025
30.04.2025

	«Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է ուժը կորցրած ճանաչել Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման հավելվածի 2-րդ կետի 2-րդ ենթակետը, որի արդյունքում կդադարեցվի զինծառայող ծնողի, ռազմական գործողություններին մասնակցած ծնողի երեխաների, Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների պետական բյուջեի միջոցների հաշվին ֆինանսավորումը:
Միաժամանակ, Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
Նախագծի 1-ին կետով նախատեսվող փոփոխությունը հիմնավորվում է այն հանգամանքով, որ «Զինվորական ծառայության և զինծառայողի կարգավիճակի մասին» օրենքի համաձայն ներդրված զինծառայողների դրամական ապահովության և սոցիալական երաշխիքների համակարգի շրջանակում (այդ թվում՝ «Զինծառայողների ապահովագրության ազգային հիմնադրամի» կողմից) դրամական հատուցում և սոցիալական երաշխիքներ են տրամադրվում նաև ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով զոհված (մահացած), անհայտ կորած և դատական կարգով անհայտ բացակայող կամ մահացած ճանաչված զինծառայողների ընտանիքներին, ինչպես նաև 1-ին կամ 2-րդ խմբի զինհաշմանդամ դարձած զինծառայողներին: Ինչպես նաև նրանով որ՝ ՀՀ կառավարության 2023 թվականի հունիսի 29-ի «Սոցիալական ծախսերի տեսակների առանձին ուղղությունները, ընտանիքի անդամների շրջանակը և սոցիալական ծախսերի փոխհատուցման առավելագույն չափերը սահմանելու մասին» N 1067-Ն որոշման հավելվածի 7-րդ կետի համաձայն՝ Հայաստանի Հանրապետությունում իրականացվող նախադպրոցական, կրթական ծրագրերի մասով կատարված ուսման վճարները համարվում են կրթության գծով սոցիալական ծախսեր և ենթակա են փոխհատուցման: 
Սույն դեպքում, անկախ Նախագծով կատարվող փոփոխությունը հիմնավորող հանգամանքից, գտնում ենք, որ Նախագծի 2-րդ կետն ունի վերանայման կարիք, մասնավորապես՝ անհրաժեշտ է վերանայել Նախագծի ուժի մեջ մտնելու ժամկետը հետևյալ հիմնավորմամբ.
«Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման հավելվածի 2-րդ կետի 2-րդ ենթակետով նախատեսված կարգավորման արդյունքում նշված կետում նախատեսված շահառուների ուսուցումը նախադպրոցական ուսումնական հաստատություններում իրականացվում է Հայաստանի Հանրապետության պետական բյուջեի միջոցներից, հետևաբար նշված մասով սահմանված շահառուների վրա որևէ ֆինանսական բեռ դրված չէ: 
Միաժամանակ, հարկ է անդրադառնալ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 5-րդ հոդվածին, որով սահմանվում է հատուցման գումարների վճարման կարգը: Նշված հոդվածի 3-րդ մասի համաձայն՝ սույն հոդվածի 2-րդ մասում նշված վճարման ժամկետները Հիմնադրամի խորհրդի որոշմամբ կարող են հետաձգվել մինչև երեք ամիս ժամկետով՝ ելնելով Հիմնադրամի ֆինանսական կայունությունն ապահովելու անհրաժեշտությունից:
Ստացվում է, որ նման իրավիճակ առաջանալու դեպքում շահառուները 3 ամիս կարող են չստանալ նշված գումարը, ինչը վերջիններիս համար լրացուցիչ ֆինանսական բեռ է հանդիսանալու՝ անկախ այն հանգամանքից, որ հետագայում նշված գումարը հատուցվելու է:
	
	ՉԻ ընդունվել. փոփոխության համար հիմք  է հանդիսացել ՀՀ  կառավարության 2025 թվականի փետրվարի  13-ի «Հայաստանի Հանրապետության կառավարության 2023 թվականի հունիսի 29-ի N 1067-Ն որոշման մեջ լրացումներ և փոփոխություններ կատարելու և Հայաստանի Հանրապետության կառավարության 2023 թվականի հունիսի 16-ի N 956-Ն որոշման մեջ լրացում կատարելու մասին» N 157-Ն որոշումը, համաձայն որի  Հայաստանի Հանրապետությունում իրականացվող նախադպրոցական կրթական ծրագրերի մասով կատարված ուսման վճարները համարվում են կրթության գծով սոցիալական ծախսեր:
ՀՀ կառավարության 2025 թվականի փետրվարի  13-ի N 157-Ն որոշումն ուժի մեջ է մտել փետրվարի 15-ին:


	Միաժամանակ Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման Հավելվածի 5-րդ կետի համաձայն՝ Հայաստանի Հանրապետության կրթության, գիտության, մշակույթի և սպորտի նախարարությունը 4-րդ կետում նշված տեղեկատվության հիման վրա պլանավորում և համապատասխան միջոցներ է նախատեսում Հայաստանի Հանրապետության պետական բյուջեի հաջորդ տարվա նախագծում:
Սույն դեպքում, պետական բյուջեյով արդեն իսկ հաստատվել է 2025 թվականի պետական միջոցների հաշվին մեկ սանի հաշվարկով ֆինանսավորումը, ուստի պարզ չէ Նախագծի ընդունման արդյունքում, որ պահից է դադարում մեկ սանի հաշվարկով ֆինանսավորումը: Նշվածից ելնելով անհրաժեշտ է լրացուցիչ պարզաբանել նշված ֆինանսավորումը ամբողջ տարվա համար է նախատեսվել, թե ամսական կտրվածքով է իրականացվում: 

	
	ՉԻ ընդունվել. փոփոխության համար հիմք  է հանդիսացել ՀՀ  կառավարության 2025 թվականի փետրվարի  13-ի «Հայաստանի Հանրապետության կառավարության 2023 թվականի հունիսի 29-ի N 1067-Ն որոշման մեջ լրացումներ և փոփոխություններ կատարելու և Հայաստանի Հանրապետության կառավարության 2023 թվականի հունիսի 16-ի N 956-Ն որոշման մեջ լրացում կատարելու մասին» N 157-Ն որոշումը, համաձայն որի  Հայաստանի Հանրապետությունում իրականացվող նախադպրոցական կրթական ծրագրերի մասով կատարված ուսման վճարները համարվում են կրթության գծով սոցիալական ծախսեր:
ՀՀ կառավարության 2025 թվականի փետրվարի  13-ի N 157-Ն որոշումն ուժի մեջ է մտել փետրվարի 15-ին:


	ՀՀ վարչապետի աշխատակազմ
	
	02/11/18847-2025
 11.06.2025թ.

	Կարգավորման ազդեցության գնահատման վարչություն
Հաշվի առնելով, որ ՀՀ կառավարության 2023 թվականի հունիսի 29-ի  N 1067-Ն որոշման հավելվածի 8-րդ և 9-րդ կետերով սահմանված են տարեկան առավելագույն չափեր՝ առողջապահության գծով սոցիալական ծախսի համար՝ 50.000 դրամ և կրթության գծով սոցիալական ծախսի համար՝ 100.000 դրամ, իսկ ֆիզիկական անձի՝ իր և իր ընտանիքի անդամների համար կատարված բոլոր ուղղություններով սոցիալական ծախսերի առավելագույն չափը՝ տարեկան 100.000 դրամ, առաջարկվող կարգավորման դեպքում, գործող օրենսդրության համեմատ, կնվազի շահառուների առողջապահական և մյուս կրթական ծախսերի չափաբաժինը՝ ի հաշիվ նախադպրոցական կրթության գծով ծախսերի, և նրանք կարող են կրել համարժեք ֆինանսական վնաս: 
Ուստի, առաջարկվում է դիտարկել ներկայացվող կարգավորմամբ պայմանավորված շահառուների վրա հնարավոր բացասական ազդեցության դեպքերը և տալ դրանց լուծման հնարավոր տարբերակներ:
	
	Չի ընդունվել. հավաքագրված տվյալների համաձայն՝ համայնքային ենթակայությամբ գործող նախադպրոցական ուսումնական հաստատությունների ծնողական վճարը տատանվում է 3500-ից 8000 դրամի միջակայքում, ինչը չի գերազանցում կրթական ծախսերի չափաբաժինը:

	Ֆինանսատնտեսագիտական վարչություն
Նախագծի 1-ին կետի 1-ին ենթակետով առաջարկվում է ուժը կորցրած ճանաչել ՀՀ կառավարության 2021 թվականի հուլիսի 15-ի N 1169-Ն որոշմամբ հաստատված՝ «Նախադպրոցական ուսումնական հաստատությունների՝ պետական բյուջեից մեկ սանի հաշվարկով ֆինանսավորման կարգի» 2-րդ կետի 2-րդ ենթակետը, այն է՝ հաստատությանը պետական բյուջեից մեկ սանի հաշվարկով ֆինանսավորումն իրականացվում է ոչ միայն զինծառայող ծնողի, այլև ռազմական գործողություններին մասնակցած ծնողի երեխաների, Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների համար:
Նախագծին կից ներկայացված հիմնավորման համաձայն՝ ֆինանսավորումը նախատեսվում է դադարեցնել, հաշվի առնելով, որ Որոշման վերոնշյալ կետով սահմանված շահառուները զինվորական ծառայողների երեխաներն են, իսկ զինվորական ծառայողները կարող են օգտվել վճարված եկամտային հարկի գումարի վերադարձից:
Այս կապակցությամբ հայտնում ենք, որ Որոշման շահառուներ են հանդիսանում նաև ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաները, որոնց դեպքում վճարված եկամտային հարկի գումարի վերադարձից օգտվելու հիմնավորումը վերաբերելի չէ:
Հաշվի առնելով, որ Նախագծի ընդունմամբ շահառուների որոշակի խումբ դուրս կմնա նոր կարգավորման շրջանակներից՝ առաջարկում ենք քննարկել Որոշման հավելվածով հաստատված կարգի 2-րդ կետի 2-րդ ենթակետն ամբողջությամբ ուժը կորցրած ճանաչելու նպատակահարմարությունը:

	
	Չի ընդունվել. նախագծի հիմնավորմամբ անդրադարձ է կատարվել նաև զիվորական ծառայող չհանդիսացող շահառուներին՝ նշելով, որ «Զինվորական ծառայության և զինծառայողի կարգավիճակի մասին» օրենքի համաձայն ներդրված զինծառայողների դրամական ապահովության և սոցիալական երաշխիքների համակարգի շրջանակում (այդ թվում՝ «Զինծառայողների ապահովագրության ազգային հիմնադրամի» կողմից) դրամական հատուցում և սոցիալական երաշխիքներ են տրամադրվում նաև ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով զոհված (մահացած), անհայտ կորած և դատական կարգով անհայտ բացակայող կամ մահացած ճանաչված զինծառայողների ընտանիքներին, ինչպես նաև 1-ին կամ 2-րդ խմբի զինհաշմանդամ դարձած զինծառայողներին: 


	Սոցիալական հարցերի վարչություն
1. Նախագծի վերնագիրը չի համապատասխանում նախագծի բովանդակությանը: Այսպես, վերնագիրը ենթադրում է կառավարության 2021 թվականի հուլիսի 15-ի N 1169-Ն որոշման (այսուհետ՝ որոշում) մեջ փոփոխության կատարում, մինչդեռ նախագծով կատարվում է փոփոխություն և լրացում: 
2. Նախագծի 1-ին կետի՝ 
1) 1-ին ենթակետով նախատեսվում է ուժը կորցրած ճանաչել որոշման հավելվածի 2-րդ կետի 2-րդ ենթակետը, որով զինծառայող ծնողի, ռազմական գործողություններին մասնակցած ծնողի երեխաների, Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների համար նախադպրոցական ուսումնական հաստատությունների մեկ սանի հաշվարկով ֆինանսավորումը 2023 թվականի սեպտեմբերի 1-ից իրականացվում է պետական բյուջեից: 
Նկատի ունենալով նախադպրոցական ուսումնական հաստատությունների մեկ սանի հաշվարկով ֆինանսավորման գործող մեխանիզմի գրեթե 2 տարի կիրառված լինելու հանգամանքը՝ կարծում ենք, որ նախագծով առաջարկվող կարգավորումը շահառուների վերոհիշյալ շրջանակի կամ նրանց առնվազն մի մասի համար կարող է դիտարկվել որպես վատթարացնող նորմ: Նաև լրացուցիչ քննարկման ենթակա ենք համարում այն հարցը, թե եկամտային հարկի գումարի վերադարձը որքանով կարող է փոխհատուցել զինծառայողների երեխաների նախադպրոցական հաստատությունների վարձի ծախսերը.
 2) 2-րդ ենթակետով կատարվող լրացման անհրաժեշտությունը ևս, մեր կարծիքով, լրացուցիչ հիմնավորման  կարիք ունի, քանի որ որոշման հավելվածի 8-րդ կետի 1-ին ենթակետում արդեն իսկ հստակ ամրագրված է նվազագույն ամսական աշխատավարձի չափի մեջ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները ներառված չլինելու դրույթը, ինչից միանշանակ հետևում է, որ  հաստատությունների ֆինանսավորման հաշվարկն իրականացնելիս անհրաժեշտ է այն ավելացնել աշխատավարձի վճարվող հարկերի սոցիալական կամ օրենքով սահմանված պարտադիր այլ վճարների առավելագույն արժեքով: 
	
	
1. Ընդունվել է:



2. 1) Չի ընդունվել. հավաքագրված տվյալների համաձայն՝ համայնքային ենթակայությամբ գործող նախադպրոցական ուսումնական հաստատությունների ծնողական վճարը տատանվում է 3500-ից 8000 դրամի միջակայքում, ինչը չի գերազանցում կրթական ծախսերի չափաբաժինը:















2) Չի ընդունվել. քանի որ որոշման հավելվածի 8-րդ կետի 1-ին ենթակետում հղում է արված «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի չափին, ուստի, նախագծում լրացուցիչ հստակեցում է արվել:




	Պետաիրավական վարչություն
1. Նախագծով առաջարկվում Է դադարեցնել զինծառայող ծնողի, ռազմական գործողություններին մասնակցած ծնողի երեխաների, ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի երեխաների համար նախադպրոցական ուսումնական հաստատությանը պետական բյուջեից մեկ սանի հաշվարկով սահմանված ֆինանսավորումը: Նախագծին կից ներկայացված հիմնավորման համաձայն՝ պետական բյուջեի միջոցների հաշվին ֆինանսավորումը դադարեցվելու է հաշվի առնելով, որ վերջիններս զինվորական ծառայողներ են, ովքեր կարող են օգտվել վճարված եկամտային հարկի գումարի վերադարձից: Մինչդեռ, մեր գնահատմամբ, զոհված (մահացած), անհայտ բացակայող կամ մահացած ճանաչված անձանց մասով նախատեսվող կարգավորումները լրացուցիչ հիմնավորման կարիք ունեն:
      2. Միևնույն ժամանակ, նախագծին կից ներկայացված հիմնավորումից, պարզ չի դառնում, գործող կառուցակարգի շրջանակներում փոխհատուցվող գումարի և եկամտահարկի վերադարձի արդյունքում ստացվող գումարի միջև հնարավոր բացասական տարբերությունը, որպեսզի հնարավոր լինի գնահատել նաև առաջարկվող փոփոխության ազդեցությունը:

	
	1. Չի ընդունվել. նախագծի հիմնավորմամբ անդրադարձ է կատարվել նաև զիվորական ծառայող չհանդիսացող շահառուներին՝ նշելով, որ «Զինվորական ծառայության և զինծառայողի կարգավիճակի մասին» օրենքի համաձայն ներդրված զինծառայողների դրամական ապահովության և սոցիալական երաշխիքների համակարգի շրջանակում (այդ թվում՝ «Զինծառայողների ապահովագրության ազգային հիմնադրամի» կողմից) դրամական հատուցում և սոցիալական երաշխիքներ են տրամադրվում նաև ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով զոհված (մահացած), անհայտ կորած և դատական կարգով անհայտ բացակայող կամ մահացած ճանաչված զինծառայողների ընտանիքներին, ինչպես նաև 1-ին կամ 2-րդ խմբի զինհաշմանդամ դարձած զինծառայողներին: 
2. Չի ընդունվել. հավաքագրված տվյալների համաձայն՝ համայնքային ենթակայությամբ գործող նախադպրոցական ուսումնական հաստատություննորի ծնողական վճարը տատանվում է 3500-ից 8000 դրամի միջակայքում, ինչը չի գերազանցում կրթական ծախսերի չափաբաժինը:





